
Erindi til sveitarstjórnar Grímsnes- og Grafningshrepps

Samtök um Kvennaathvarf leita til sveitarstjórnar Grímsnes- og Grafningshrepps um styrk til að
geta veitt konum og börnum skjól sem flýja þurfa heimili sín sökum ofbeldis.

Auk þess að bjóða uppá dvöl í athvarfi veitir Kvennaathvarfið ókeypis ráðgjafaþjónustu til
þolenda ofbeldis í nánum samböndum og aðstandenda þeirra. Yfir 500 aðilar nýttu sér
viðtalsþjónustu athvarfsins árið 2025 og hundruðir leituðu stuðnings í gegnum vaktsímann, sem
opinn er allan sólarhringinn. Öll þjónusta sem athvarfið býður uppá er skjólstæðingum þeirra að
kostnaðarlausu og því mikilvægt að efla samstarf við sveitarfélög um reksturinn.

Kvennaathvörfin sem rekin eru í Reykjavík og á Akureyri eru sótt af konum og börnum af allri
landsbyggðinni. Ráðgjafar okkar hafa átt í nánu og góðu samstarfi við starfsfólk sveitarfélaga í
gegnum árin, bæði hvað varðar málefni þeirra kvenna sem til okkar leita en einnig í auknum mæli
varðandi málefni barna sem gista athvarfið. Sú þjónusta sem Kvennaathvarfið býður uppá léttir á
því álagi sem annars myndi skapast hjá velferðarþjónustu sveitarfélaga og dregur úr þörf fyrir
kostnaðarsamar bráðalausnir innan hvers sveitarfélags fyrir sig.

Ofbeldi í nánum samböndum er landlægur faraldur sem ekki tekst að spyrna gegn nema allir
leggist á eitt.  Því er mikilvægt að öll sveitarfélög sendi skýr skilaboð og styðji við rekstur
Kvennaathvarfs. Með slíkum stuðningi tekur sveitarfélagið þátt í að tyggja að íbúar þes hafi
aðgang að sérhæfðu úrræði þegar þörf skapast.

Sveitarfélög landsins eru öflugir stuðningsaðilar kvenna og barna sem sækja skjól til
Kvennaathvarfs og er það von okkar að svo verði áfram. Kvennaathvarfið er rekið að hluta til á
ríkisstyrkjum en til þess að geta viðhaldið þjónustustigi okkar þá er nauðsynlegt að sveitarfélög
taki þátt í að styðja við rekstur þess. Sveitarfélögin eru þannig mikilvægur hlekkur í rekstri
Kvennaathvarfsins.

Við óskum eftir að Grímsnes- og Grafningshreppur leggi sín lóð á vogaskálarnar við að veita
konum og börnum öruggt skjól með því að veita Kvennaathvarfinu rekstrarstyrk fyrir árið 2027 að
fjárhæð kr. 200000.

Ef upp vakna spurningar eða óskað er eftir fræðslu til starfsfólks sveitarfélags þá ekki hika við að
hafa samband.

